
[bookmark: _GoBack] «Հայաստանի Հանրապետության կառավարության 2023 թվականի օգոստոսի 24-ի N1418-Ն որոշման մեջ փոփոխություն կատարելու մասին» ՀՀ կառավարության որոշման նախագծի 

	1. ՀՀ Էկոնոմիկայի նախարարություն

	15.01.2025թ.

	
	01/597-2025

	Քննության առնելով «Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ լրացումներ և փոփոխություն կատարելու մասին» Կառավարության որոշման նախագիծը, որը վերաբերում է հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի կիրառության ընթացքում ի հայտ եկած խնդիրների կարգավորմանը և կիրառվող հասկացությունների, դրոշմավորման կարգավիճակների հստակեցմանը, հայտնում ենք հետևյալը․
առաջարկում ենք նախագծի հիմնավորման մեջ անդրադառնալ դրոշմավորման փորձնական ծրագրի արձանագրված արդյունքներին։ Մասնավորապես, ինչպես նախկինում նշել էինք, Էկոնոմիկայի նախարարության կողմից իրականացված ուսումնասիրությունը ցույց է տալիս, որ ԵԱՏՄ այլ երկրներ արտահանման ժամանակ տեղական տնտեսավարողը պարտադրված է QR ծածկագրերը ստանալ ներմուծման երկրի իր գործընկերոջ կողմից, ինչը թույլ է տալիս եզրահանգել, որ 2022 թվականին մեկնարկած փորձնական ծրագրի շրջանակներում ազգային օպերատորի կողմից տրված QR ծածկագրերը գործում են միայն ՀՀ տարածքում։ 
Այս առումով, հայկական QR կոդերի ընդունումը ԵԱՏՄ այլ անդամ պետությունների կողմից կխթանի հայկական տնտեսավարողների ներգրավումը ծրագրին և կբարձրացնի ծրագրի արդյունավետությունը։  
	Ընդունվել է ի գիտություն

Միաժամանակ, հայտնում ենք, որ ազգային օպերատորի կողմից իրականացվում են աշխատանքներ ՀՀ-ում դրոշմավորված արանքների դրոշմավորման ծածկագրերը  
ԵԱՏՄ անդամ երկրների կողմից փոխճանաչելիության ուղղությամբ։ Ընդ որում, ջրերի մասով երկրների միջև արդեն իսկ իրականացվում է փոխճանաչելիության գործընթացը։

	2. ՀՀ ֆինանսների նախարարություն

	07.02.2025թ.

	
	01/2-3/786-2025

	«Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	3. ՀՀ բարձր տեխնոլոգիական արդյունաբերության նախարարություն
	13.01.2025թ.

	
	01/17.2/180-2025

	«Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	Ընդունվել է ի գիտություն

	4. ՀՀ արդարադատության նախարարություն
	04.03.2025թ.

	
	/27.1/9073-2025

	1. Նախագծի 1-ին կետում «փոփոխությունները» բառն անհրաժեշտ է փոխարինել «լրացումներ և փոփոխություն» բառերով՝ հաշվի առնելով Նախագծի բովանդակությունը:
	Ընդունվել է

	2. Քանի որ Նախագծին կից ներկայացված հավելվածի (այսուհետ՝ Հավելված) 1-ին կետում «նույնականացման միջոց» ձևակերպումը կրկնվում է, ուստի առաջարկում ենք «(նույնականացման միջոցներով)» բառերը հանել՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Ընդունվել է

	3. Հավելվածի 4-րդ կետի 2-րդ ենթակետում առաջարկում ենք «պետական եկամուտների կոմիտեի» բառերից հետո լրացնել «(այսուհետ՝ լիազոր մարմին)» բառերը:
	Ընդունվել է

	4. Հավելվածի տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա կիրառել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա կիրառել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները: 
	Ընդունվել է ի գիտություն
հավելվածի 4-րդ կետի 3-րդ ենթակետում կիրառվել է «և» շաղկապը, իսկ 10-րդ կետում փոփոխությունների կատարումը նպատակահարմար չէ, հաշվի առնելով ՀՀ կառավարության 2025 թվականի փետրվարի 6-ի N 125-Ն որոշմամբ սահմանված նույն հասկացությունների ձևակերպումը․

	5. Հավելվածի 4-րդ գլխի վերնագիրն անհրաժեշտ է վերանայել՝ նկատի ունենալով, որ սույն գլխում նախատեսված են ոչ միայն լիազորություններ սահմանող դրույթներ, այլ նաև՝ պարտականություններ: 
	Ընդունվել է

	6. Հավելվածի 10-րդ կետում առաջարկում ենք սահմանել նաև Հավելվածի 21-րդ կետում օգտագործվող «Ապաագրեգացված» ձևակերպման հասկացությունը:  
	Ընդունվել է ի գիտություն
Միաժամանակ, հավելվածի 21-րդ կետում կիրառվող «Ապաագրեգացված» հասկացության առանձին սահմանման անհրաժեշտությունը բացակայում է, հաշվի առնելով, որ նույն կետում հստակ սահմանվել է, որ «Ապաագրեգացված»  կարգավիճակը այն է, երբ խմբային փաթեթավորումը ենթարկվում է փոփոխության։ Ընդ որում, «խմբային փաթեթավորում» հասկացությունը սահմանված է հավելվածի 10-րդ կետի 8-րդ ենթակետով։

	7. Հավելվածի գլուխներն անհրաժեշտ է համարակալել արաբական թվանշաններով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասից, որի համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	Ընդունվել է

	8. Հավելվածի 8-րդ գլխից հետո անհրաժեշտ է վերանայել գլուխների հերթական համարակալումը:
	Ընդունվել է

	9. Հավելվածի 22-րդ կետով սահմանված դրույթների բովանդականությունը չի համապատասխանում 8-րդ գլխի վերնագրին, ուստի առաջարկում ենք նշված կետի կարգավումները նախատեսել առանձին գլխում:
	Ընդունվել է

	10. Որոշման հավելվածի 23-րդ կետի 1-ին ենթակետը սահմանում է, որ մոնիտորինգի տեղեկատվական համակարգը (այսուհետ՝ hամակարգ) պարունակում է ապրանքների շրջանառության մասնակիցների, լիազոր մարմնի և օգտատերերի մասին ընդհանուր տեղեկություններ։ Այս դրույթում գործածվող «ընդհանուր տեղեկություններ» եզրույթը խիստ ընդհանրական է, որը թույլ չի տալիս հստակեցնել, թե ապրանքների շրջանառության մասնակիցների, լիազոր մարմնի և օգտատերերի վերաբերյալ կոնկրետ ինչ տեղեկություններ, տվյալներ են ներառվելու համակարգում։ Հաշվի առնելով, որ որպես ապրանքների շրջանառության մասնակիցներ և օգտատերեր հանդես են գալիս ֆիզիկական անձինք (Որոշման հավելվածի 5-րդ կետ և 10-րդ կետի 11-րդ ենթակետ), ապա ստացվում է, որ համակարգը պարունակելու է նաև ֆիզիկական անձանց վերաբերյալ տեղեկություններ՝ անձնական տվյալներ։ 
Հարկ է նշել, որ համակարգում անձնական տվյալներ մուտքագրելը, պահպանելը, օգտագործելը «Անձնական տվյալների պաշտպանության մասին» ՀՀ օրենքի (այսուհետ՝ ԱՏՊ օրենք) իմաստով համարվում է անձնական տվյալների մշակում (ԱՏՊ օրենքի 3-րդ հոդված, 1-ին մաս, 2-րդ ենթակետ)։ ԱՏՊ օրենքի 8-րդ հոդվածը և 9-րդ հոդվածի 5-րդ մասը սահմանում են, որ անձնական տվյալների մշակումն օրինական է, եթե տվյալներ մշակելն ուղղակիորեն նախատեսված է օրենքով: Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքը կամ դրա հիման վրա ընդունված ենթաօրենսդրական նորմատիվ իրավական ակտն ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները, որոնց թվում է մշակման ենթակա (համակարգում ներառվող, պահպանվող) տվյալների սպառիչ ցանկի սահմանումը: Անձնական տվյալների մշակումն օրենքով ուղղակիորեն նախատեսելու պահանջը նպատակ ունի օրենքի (ենթաօրենսդրական նորմատիվ իրավական ակտի) համար ապահովել այնպիսի որոշակիություն (ինչպես ԱՏՊ օրենքի 10-րդ հոդվածը ապահովում է համաձայնության հիման վրա անձնական տվյալների մշակման դեպքում), որ որևէ կասկած չպետք է մնա, որ օրենքը կամ դրա հիման վրա ընդունված ենթաօրենսդրական նորմատիվ իրավական ակտը նախատեսել է այդ անձնական տվյալների մշակումը:
Այսպիսով, ելնելով վերոգրյալից՝ անհրաժեշտ է Որոշման հավելվածով սահմանել համակարգում պարունակվող ապրանքների շրջանառության մասնակիցների և օգտատերերի վերաբերյալ տեղեկությունների սպառիչ ցանկը (սպառիչ կերպով թվարկել համակարգում պարունակվող անձնական տվյալները)։
	Ընդունվել է
Համապատասխան կետը խմբագրվել է

	11. Որոշման հավելվածի 5-րդ կետում «hամակարգի օգտագործողներ» են անվանվում համակարգի մասնակիցների ներկայացուցիչ հանդիսացող ֆիզիկական անձինք, իսկ հավելվածի 23-րդ կետի 1-ին ենթակետում գործածվում է «օգտատերեր» եզրույթը։ Եթե «օգտատերեր» եզրույթի ներքո նկատի են առնվում համակարգի օգտագործողները, ապա անհրաժեշտ է միևնույն հասկացությունը գործածել մի անվանումով, իսկ եթե «օգտատերեր» եզրույթի ներքո նկատի են առնվում այլ սուբյեկտներ, ապա պետք է Որոշմամբ հստակեցնել, թե ովքեր են հանդիսանում օգտատերեր։
	Ընդունվել է
Հավելվածում կիրառվում է միայն «օգտագործող» եզրույթը։

	5. ՀՀ վարչապետի աշխատակազմի
իրավաբանական վարչություն
	29.04.2025թ.

	
	02/16.20/13796-2025

	Նախագծի 1-ին կետի և հավելվածի 7-րդ գլխի համաձայն՝ առաջարկվում է սույն որոշմամբ սահմանել դրոշմավորման կանոններ: Սակայն, սույն որոշմամբ՝  որոշման լիազորող նորմի շրջանակների հիման վրա, չի կարող սահմանվել դրոշմավորման կանոններ, հաշվի առնելով նաև, որ այն վերաբերվում է մոնիտորինգի տեղեկատվական համակարգի ներդրման առանձնահատկություններին:
Միևնույն ժամանակ, հարկ է նկատի ունենալ, որ ՀՀ հարկային օրենսգրքի համապատասխան լիազորող նորմի (396.1-ին հոդվածի 2-րդ մաս) հիման վրա՝ դրոշմավորման կանոնները սահմանված են ՀՀ կառավարության 2025 թվականի փետրվարի 6-ի N 125-Ն որոշմամբ:
	Ընդունվել է 
Համապատասխան կարգավորումները հանվել են նախագծից։



